
Аннотация. Мақолада темир йўл ер полотносини кўприк билан туташган 

жойларида колеянинг ўзгаришини олдини олиш ва кўтарманинг устуворлигини 

таъминлашга қаратилган конструктив ечим ишлаб чиқилган. 

ОБЕСПЕЧЕНИЕ УСТОЙЧИВОСТИ НАСЫПИ НА ПОДХОДАХ К МОСТАМ 

Аннотация. В статье разработано устранение отклонений колеи и 

конструктивное решение, направленное на обеспечение устойчивости насыпи на 

подходах к мостам. 

Ключевые слова: Земляное полотно, мост, береговая опора, вертикальные 

неровности, коэффициент устойчивости. 

ENSURING THE STABILITY OF THE EMBANKMENT ON THE APPROACHES TO 

THE BRIDGES 

Abstract. The article developed the elimination of gauge deviations and a constructive 

solution aimed at ensuring the stability of the embankment on the approaches to bridges. 

Кириш 

Дунѐда темир йўл ер полотносини кўприк билан туташган жойларидаги грунтнинг 

динамик бикрлигини ошириш, грунтларда юз берадиган амплитуда-частотали 

тавсифларини аниқлаш ва уларни камайтириш усулларини ишлаб чиқишга алоҳида 

аҳамият берилмоқда. 

Ер полотноси кўприк қирғоқ таянчига яқинлашишида вибродинамик юкларнинг 

таъсири натижасида йўлнинг геометрик ўлчамлари ва шаклини бузулиши ѐки кўприколди 

қолдиқ деформацияланиши таъсиридаги вертикал чўкишлар пайдо бўлиши кузатилади 

[1]. 

Ўтиш участкаларида темир йўл ер полотносини соз ҳолатда сақлаш йўл 

созловчилардан жуда катта масъулият талаб этувчи ишлардан биридир [2]. 

Темир йўлда харакат хавфсизлигини таъминлаш асосий масалалардан бири 

ҳисобланади. Темир йўл изининг юқори қисми элементлари, поездан тушадиган вақтинча 

куч таъсиридаги сўриқишларни бир хилда босқичма-босқич сўндириб ўтказиш учун 

хизмат қилади [3]. 

Юқори тезликда харакатланувчи поездлардан ва зилзила пайтида иншоотларга 

таъсир қилувчи кучлар кескин ортади бу эса иншоотларнинг тебранишлар частотасини 

ошишига сабаб бўлади [4]. 



 
SCIENCE AND INNOVATION 

INTERNATIONAL SCIENTIFIC JOURNAL VOLUME 1 ISSUE 8 

UIF-2022: 8.2 | ISSN: 2181-3337 

 

 

 435  

 

Тебранишлар частотаси ошиши натижасида иншоотнинг вақт бирлигида тебраниш 

сони ортиб кетади бунинг натижасида тебраниш даври қисқа вақт давом этади [5]. 

Транспорт иншоотларининг хавфсиз ишлаши асосан лойиҳалаш, қуриш ва 

эксплуатация жараѐнларини норма асосида бажарилиши билан боғлиқ бўлади [6]. 

Германия, Франция, Япония ва бошқа давлатларда тўпланган темир йўллардан 

фойдаланишга оид тажриба ва амалга оширилган кўп сонли тадқиқодлар ер полотносини 

сунъий иншоотларга туташган жойларида колеянинг ишдан чиқиш жадаллиги юқори 

эканлиги ва темир йўл изларини вертикал чўкишларини кўрсатди. Бу кўприкларга кириш 

жойларидаги йўл ўзига хос шароитга эга, ва бу унинг ишини мураккаблаштиради. Бундай 

шароитларга авваламбор темир йўл бикрлигининг кескин ўзгариши киради. Темир йўл 

бикрлиги рельс типига ҳамда рельс ости асосни эластиклик модулига боғлиқ. Бунда рельс 

ости асоснинг эластиклик модули ортиши билан йўл бикрлиги ҳам ошади. Шундай қилиб, 

йўл бикрлигини кескин тарзда ўзгариши кўприк қирғоқ таянчига яқинлашиш жойидаги 

рельс ости асоснинг эластиклик модули кўприк қирғоқ таянчининг эластиклик модулига 

нисбатан бир неча баробар кам бўлади. Бу эса кўприкка ўтиш жойларида темир йўл 

изининг вертикал чўкишларини келтириб чиқаради. Темир йўл ер полотносини кўприк 

билан туташган жойларидаги кўтармаларда ташқи кучнинг сезиларли ортиши натижасида 

ер полотносида турли хил қолдиқ деформациялар пайдо бўлади. 

Темир йўлларда баланд кўтармалар билан кўприкнинг қирғоқ таянчига туташган 

жойларида кўтарманингустуворлигини ҳисоблаш, ҳамда тирговуч деворларнинг ер 

остидаги катта чуқурликда силжишга қарши чидамлилигини ҳисоблаш ишлари тақрибий 

усулларда, таянчни грунт билан бирга R радиусли айланацилиндрик шаклдаги сирпаниш 

юзаси бўйича сурилиб кетиши мумкин, деб фараз қилган ҳолда бажарилади. Агар ер 

полотноси ва кўприк қирғоқ таянчи туташган жойларида кўтарманинг 

устуворлигитаъминланмаган бўлса, кўприкнинг қирғоқ таянчини қўшимча чора-

тадбирлар билан мустаҳкамлаш ишларини амалга ошириш зарур ҳисобланади. 

Оддий холларда ер полотносини айланацилиндрик шаклдаги бузилишига қарши 

ҳисоб-китоб қилишнинг хисобий схемаси қуйидаги 1-расмда келтириб ўтилган. 

 
1-расм. Ер полотносини айланацилиндрик шаклдаги бузилишга хисоблашнинг 

хисобий схемаси 

Ер полотносини айланацилиндрик шаклдаги бузилишга хисоблашнинг юқоридаги 

хисобий схемасиасосида устуворлик коэффициенти хисоблаб топилади [7]: 

∑              ∑      

∑        
        (1) 

бунда  – бўлинма грунти массаси (т); 

  – бўлинмани горизонтга нисбатан қиялик бурчаги; 

   – грунтни ички ишқаланиш бурчаги; 

   – грунтни илашиши (кПа); 

   – грунтниўпирилиш юзасининг ўртача кенглиги (м); 

   – грунтниўпирилиш юзаси узунлиги (м). 

Темир йўлларда баланд кўтармаларни кўприкнинг қирғоқ таянчи билан туташган 

жойларида кўтарманинг устуворлигини таъминлаш учун ер полотносини бузилишига 

қаршилик қилувчи кучларнинг қийматини оширишга имкон берувчи қўшимча 

конструктив ечим ишлаб чиқиш талаб этилади. 

Ўтиш участкасида қирғоқ таянчи ва унинг олдидаги кўтарманининг устуворлигини 

таъминлаш учун тошли бермани барпо этиш схемаси 2-расмда келтириб ўтилган. 

 
2-расм. Қирғоқ таянчининг конусини тош билан мустаҳкамлаш усули: 

1- тош ташланмаси; 2 – қирғоқ таянчи; 3 – оралиқ қурилма; 4 – оралиқ таянч; 

5 – сирпаниш юзаси 

Хулоса 

1. Юқорида келтириб ўтилган чора тадбирлар темир йўл ер полотноси ва кўприк 

қирғоқ таянчи туташган жойларида кўтарсанинг устуворлик коэффициентини таъминлаш 

орқали ер полотносида ҳосил бӱладиган қолдиқ деформацияларни олдини олишга 

қаратилган. 

2. Ишлаб чиқилган конструктив ечим орқали ӱтиш участкаларида ер полотносини 

бузилишига қаршилик қилувчи кучларнинг қийматини ошириш усуллари келтириб 

ўтилган. Бу эса темир йўлларда поездларнинг ҳаракат хавфсизлигини таьминлашга асос 

бӱлади. 

3. Ўтиш участкаларида темир йўлнинг эластик ишлашини таъминлаб бериш 

мақсадида, темир йўл излари ва кўприк чекка устунларини эластиклик модулига боғлиқ 

ҳоладта йўлнинг бикрлигини хисоблаш усуллари аниқлаштирилган [8]. 

